
Dana 21.11.2024. godine u Drvaru je održan sastanak predstavnika Federalne uprave za geodetske i
imovinsko-pravne poslove, te općina Bosansko Grahovo, Drvar i Glamoč. Na sastanku su sudjelovali
ravnatelj Federalne uprave, gosp. Željko Obradović, pomoćnik ravnatelja gosp. Sead Hadžić, načelnice
gđa Smiljka Radlović (Općina Bosansko Grahovo), gđa Dušica Runić (Općina Drvar) i predstavnici
Općine Glamoč.

Sastanak je organiziran u okviru implementacije projekata zemljišne administracije koje Federalna uprava
zajedno sa jedinicama lokalne samouprave provodi na području Federacije BiH. Osnovni cilj ovih



projekata je unapređenje evidencija o nekretninama i komunalnoj infrastrukturi, što će omogućiti
transparentnije upravljanje imovinom, lakše planiranje razvoja te efikasnije pružanje usluga građanima.

U sklopu sastanka analizirani su izazovi svake od jedinica lokalne samouprave te usuglašene dalje
smjernice na pripremi projekata. Najznačajniji je projekt uspostave katastra nekretnina na području
Općine Bosansko Grahovo i Drvar (izlaganje na javni uvid podataka izmjere i katastarskog klasiranja) kao
i uspostava/zamjena zemljišne knjige na području Općine Glamoč. Kako u skorije vrijeme kreće
implementacija Projekta unapređenja geoprostorne infrastrukture i vrednovanja (GIVE) usuglašene su
aktivnosti i projekti koji se će se zajednički implementirati na područjima ovih općina.

